BULETIN 14 Botim i Qendrés Kosovare pér Gazetari Hulumtuese (QKGH). Gazeta redaktohet nga: Qerim Ondozi
pl’eporh' GAZETE PERIODIKE T ETO R 2020 Reporteré: Besa Kalaja; Besnik Boletini; Leonida Molliqaj; Qendrim Bunjaku, Rina Koligi. Telefoni: 038 248 506. E-mail: office@preportr.com.preportr.cohu.org

reporfr

Sulml nda] té€
vertetes




Preportr

Prodhimi dhe shpérndarja e informatave té

pavérteta €shté duke ké€rcénuar demokraciné né

mbaré botén pé€rmes ndikimit té drejtpé€rdrejté

né géndrimet apo vendimet e njerézve. Gjaté

periudhés sé€ pandemisé éshté vérejtur njé

rritje e madhe e shpérndarjes sé& lajmeve té

rreme. Preportr ka identifikuar dhjetéra

portale apo fage né rrjete sociale té cilat

po shpérndajné lajme t€ tilla né Kosové

Leonida Molliqaj

“Jané dy javé, jetike! Dérgo mesazhin qé dy javét né
vijim té géndrojmé né shtépi, né té kundértén katast-
rofa do té jeté shumé e madhe!” ky mesazh qé preten-
donte té ishte théné nga mikrobiologu Lul Raka, éshté
shpérndaré jashtézakonisht shumé né rrjete sociale dhe
né mediat online né kohén e izolimit si masé mbrojtése
kundér COVID- 19.

Paralajmérimi se po vjen njé katastrofé nga njé person
icili até kohé ishte ndér figurat kryesore té menaxhimit
me pandeminé né Kosové, shkaktoi pasiguri tek shumé
njeréz, shumé prej té ciléve e shpérndané lajmin népér
profilet e tyre né rrjete sociale. Nuk kaloi shumé kohé
dhe vet Raka njoftoi publikun se ai nuk kishte té bénte
me kété mesazh dhe se lajmi ishte i rremé.

Né kohén kur u vendosen masat shtrénguese pér shkak

té Covid-19, kur mungonin informatat mbi masat mbro-
jtése apo rrezikun nga virusi, njé numér i madh lajmesh té
pavérteta qarkullonin online. N& fakt, gjaté periudhés sé
izolimit éshté déshmuar edhe mé shumé se si njerézit ndi-
kohen nga informatat qé marrin online dhe se si ato in-
formata mund té diktojné sjelljen dhe besimet e njerézve.

Lajmet e rreme qé lidhen me shéndetin publik dalin
té jené mé té rrezikshmet pér shkak se ndikimi i tyre
mund té jeté fatal pér jetén e atyre qé i besojné. Né mbaré
botén rrjetet sociale dhe mediat pérhapén shumé dhe
shpejt teorité konspirative qé flisnin mbi até se si virusi
éshté shpikur né laboratoré kinezé, lidhjen e virusit me
teknologjiné SG, kurimin e virusit me hudhra, raki, e
deri tek ajo se virusi mund té shérohet me injektimin e
zbardhuesit né trup.

URIME / Vaksina kundér koronavirusit kalon me sukses testin e paré

“Koronavirusi sheron token”, sizmiologet:
Ka me pak lekundje termetesh

Disa nga lajmet e pavérteta té
shpérndara rreth Covid-19

Lajm | Miré / Rreth 174 mijé njeréz jané shéruar né boté nga koronavirusi nga ky ilag

& 212 2020 €3 o Commenny

ShBA arreston doktorin qé prodhoi dhe
shiti virusin korona né Kiné?

Informacioni i gabuar né lidhje me trajtimin e sémund-
jes COVID-19 ka cuar né vdekjen e té paktén rreth 800
njerézve né boté, thuhet né njé studim té botuar né Ameri-
can Journal of Tropical Medicine and Hygiene. Sipas stu-
dimit, pérhapja e thashethemeve apo teorive konspirative
pérkeqésoi vuajtjet e mijéra qytetaréve né té gjithé globin.

Studimi zbuloi se aférsisht 800 njeréz vdigén nga pirja
e alkoolit shumé té pérqendruar me shpresén pér té dez-
infektuar trupat e tyre, 5900 té tjeré u shtruan né spital
pasi konsumuan metanol, si dhe 60 persona u verbuan.

Té gjitha kéto dezinformata kané penguar jashtézakon-
isht shumé pérpjekjet e institucioneve pér ta luftuar
COVID-19.

“Ne nuk po luftojmé thjeshté njé epidemi, ne jemi
duke luftuar njé infodemiké. Lajmet e rreme pérhapen

mé shpejt dhe mé lehté se ky virus, dhe jané po aq té
rrezikshme”, ka deklaruar Tedros Adhanom Ghebreye-
sus, drejtori i pérgjithshém i Organizatés Botérore té
Shéndetit (OBSH) né ditén kur e shpalli gjendjen me
koronavirus si pandemi.

“Urime, vaksina kundér koronavirusit kalon me suk-
ses testin e paré”, “Ky ilag kuron me sukses COVID -19”,
“SHBA arreston doktorin qé prodhoi dhe shiti virusin
Corona né Kiné”, “Koronavirusi shéron tokén, ka mé
pak lékundje térmetesh”, kéto ishin vetém disa nga titujt
qé u shpérndané muajve té kaluar né media té ndryshme
né Kosové. Shumica e portaleve gé kané publikuar kéto
lajme té rreme, pasi jané analizuar nga Preportr éshté
gjetur se nuk kané asnjé té dhéné se kush éshté pronari i
tyre, emra té gazetaréve apo adresé té portalit.



“Eshté pérdorur njé dicka qé né teori njihet si pérdori-
mi i emocioneve té njerézve qé kané rrjete sociale, qofté
emocioni si¢ éshté frika, mungesa e informatés, pasiguria
etj. Kur kéto emocione prekén, njerézit klikojné né ato
ueb-fage”, thoté Alban Zeneli, ligjérues né departamen-
tin e gazetarisé né Universitetin e Prishtinés.

Edhe Késhilli i Mediave té Shkruara té Kosovés (KM-
ShK), ka deklaruar pér Preportr se ka pranuar disa ank-
esa lidhur me raportimet qé jané béré pér pandeminé.

Njé ndér ankesat drejtuar kétij komisioni ishte edhe
ajo lidhur me artikullin “Koronavirusi nuk transmeto-
het te homoseksualét”. Né kété artikull thuhet se “sipas
hulumtimeve té fundit shkencore nga doktor Hopp dhe
Muller nga Instituti Botéror Kundér Viruseve ka rezu-
Ituar se koronavirusi nuk transmetohet tek homosek-
sualét.”

Né ankesén qé platforma “Dylberizém” kishte para-
qitur né KMShK thuhet se me njé hulumtim té thjeshté
online shihet se artikulli pérmban shumé té pavérteta.

“Né boté nuk ekziston njé institut i quajtur Institut
Botéror Kundér Viruseve, si dhe emrat e mjekéve té pér-
mendur jané emra té trilluar. Artikullit i mungon burimi i
sakté i kétij lajmi dhe ky lajm nuk gjendet online né asnjé
portal informativ né boté. Gazeta Metro me kété lajm ka
nxitur lexuesit té besojné se homoseksualét nuk preken
nga Koronavirusi COVID-19, duke forcuar stereotipin
dhe stigmén se homoseksualét jané genie té ndryshme
nga heteroseksualét, dhe si té tillé nuk mund té preken
nga virusi COVID-19, duke nxitur paragjykimet dhe ur-
rejtje ndaj komunitetit LGBTI nga shumica heterosek-

suale”, thuhet ndér té tjera né ankesén e “Dylberizmit”.

Ndérkohé Késhilli i Mediave té Shkruara té Kosovés
kishte miratuar ankesén pjesérisht. Né vendim thuhet
se “media ka publikuar shkrimin té cilin nuk e ka ba-
zuar né fakte dhe ka béré pretendime té rreme mbi njé
céshtje qé botérisht éshté e njohur ndryshe, me ¢ka me-
dia ka shkelur Kodin e Mediave duke mos raportuar
té vértetén. Né lidhje me kété piké té ankesés, KMShK
gjen se ankesa éshté e bazuar. Por ndérkohé KMShK
kishte théné né vendim se artikulli nuk pérmban asnjé
shprehje qé nxit urrejtjen ndaj personave me orientim

seksual LGBTT”.

Shpérndarja e té
pavértetave né Kosové

Ndonése termi “Fake News” u bé jashtézakonisht i
njohur viteve té fundit né gjithé botén, lajmet e rreme me
qéllim té dezinformimit apo propagandés kané ekzistuar
shumé mé herét. Ajo ¢faré e bén tani rrezikun shumé mé
prezent nga ky fenomen éshté pikérisht shpérndarja e
shpejt e lajmeve pérmes platformave online té inform-
imit. Zhvillimi i shpejté i internetit ka béré qé njerézit té
kené qasje vazhdimisht né informacion i cili shpesh del
té jeté i manipuluar pér interesa té ndryshme politike
apo ekonomike.

Ndonése ka disa pérkufizime mbi até se ¢faré nénk-
uptojné lajmet e rreme, qéllimi kryesor i tyre mbetet
manipulimi i opinionit publik pér té ndikuar realitetin.

Zakonisht lajmet e rreme
mund té€ pérkufizohen si:

Lajme sensacionale - Jané€ lajme t€ cilat kané tituj térheqés q€llimi i t&
cilave éshté té térheqin lexuesit pérmes titujve apo fotografive ndérkohé qé
artikulli brenda nuk ka pé€rmbajtjen e njéjté.

Lajme propaganduese - Jané ato lajme qé pérmbajné t&€ dhéna apo informata
t€ rreme né ményré qé t€ promovojné ndonjé agjendé té caktuar.
Lajme e pasakta- Zakonisht pérfshijné ata artikuj t€ cilét vetém kopjohen
nga ndonjé media tjetér apo vetém raportohen mbi deklaratat e njé burimi
ra u hulumtuar apo vértetuar mé tej.

Né Kosové viteve té fundit kemi vérejtur njé rrit-
je té numrit té mediave online e si pasojé éshté rritur
jashtézakonisht shumé edhe numri i njerézve gé infor-
mohen pér temat té ndryshme pérmes internetit. Si njé
vend né tranzicion ku shkalla e arsimimit dhe punésimit
éshté tejet e ulét, rreziku nga pérhapja e lajmeve té rreme
del té jeté serioz.

Mentor Hoxhaj, udhéhegés i organizatés “Cyberse-
curity and Privacy” thoté se pérmes platformés sé tyre
vetém né muajt maj dhe prill kané identifikuar mé shumé
se 2000 lajme/postime/mesazhe te rreme, pasakta dhe
pjesérisht te pasakta.

NEé anén tjetér pérve¢ mediave rol té réndésishém
né informimin e qytetaréve kané edhe rrjetet sociale.
Shpesh mediat publikojné lajme t€ mbéshtetura vetém
nga publikimet né rrjete sociale duke mos i verifikuar
apo hulumtuar mé tej. Edhe né rastet kur ato informa-
ta té pavértetuara nuk i paragesin si artikuj né media i
postojné né faget e tyre ne rrjete sociale.

NEé njé raport té publikuar sé voni “Peizazhi i medi-
ave né Kosové: Ndikimet e urrejtjes dhe propagandés”
thuhet se “mediat kosovare shpesh bien nén ndikimin
e sensacionalizimit té lajmeve dhe déshirés pér té qené
té parét qé postojné lajme né mediat sociale. Duke sen-
sacionalizuar lajmet, storiet shpesh dalin té pafiltruara
dhe té paredaktuara, por pérfundojné duke u béré virale
sipas standardeve lokale. Derisa lajmet té verifikohen

dhe té kontrollohen, éshté tepér voné dhe ka pasoja”.

NE po té njéjtin raport pérmendet fakti se Kosova ka
njé nga depértimet mé té larta té pérdorimit té internet-
it né rajon me 86.49% sipas Ditarit Mediatik té IPSOS.
“Krahasimisht, pjesa e pérdoruesve té telefonave mobilé
tejkalon 96 % té popullsisé dhe pashmangshmérisht, rrjetet
e mediave sociale luajné rol kritik”, thuhet né raport.

NEé raportimet pér térmetin e madh té 26 néntorit né
Shqipéri njé mori lajmesh e fotografish u shpérndané
né rrjete sociale dhe media té cilat né fakt nuk kishin té
bénin fare ngjarjen e térmetit.

Pas térmetit Forcat e Sigurisé sé Kosovés (FSK) kishin
ndihmuar shumé familje g€ u démtuan nga kjo fatkeqési.
NEé po ato dité, u publikua njé fotografi ku shiheshin kol-
ona té automjeteve té FSK-sé né autostradé pér Shqipéri
e cila né fakt nuk ishte e té njéjtés dité por ishte shkrepur
kohé mé pareé.

I njéjti rast kishte ndodhur edhe me disa fotografi ku
shihej njé gen qé po géndronte afér té zotit, njé tjetér me
njé burré té ulur né mes rrénojave apo ajo me fémijén
e vogél qé kishte mbuluar fytyrén me duar. Asnjéra nga
kéto fotografi nuk ishte realizuar né Shqipéri dhe nuk
kishte fare té bénte me térmetin qé kishte ndodhur.

Shpejtésia me té cilén u pérhapén fotografité éshté
déshmi se si media dhe profile népér rrjete sociale kané
shfrytézuar rastin gé té pérhapin té pavérteta vetém qé
té fitojné mé shumé klikime.

Momenti kur forcat ushtarake
shpétojné foshnjén disa muajshe
(video)

Fotoja gé po i pérlot té gjithé, geni nuk largohet
nga trupi i pronarit qe ndodhet nén gérmadhat
e térmetit

© g

Disa nga lajmet e pavérteta té
shpérndara rreth térmetit né Shqipéri

FSK niset drejt Shqgipérisé né ndihmé
té té gjitha familjeve shqiptare té
goditura nga térmeti

PRAY’FOR
ALBANIA

Alban Zeneli thoté se mé té rrezikuar nga lajmet e
rreme jané adoleshentét dhe personat mbi moshén 40
vjegare.

“Qytetarét qé bien mé shumé pre e lajmeve té rreme
jané ata qé nuk e kuptojné si duhet se si funksionon in-
terneti dhe né kété mes hyjné grupmoshat mbi 40 vjec,
pasi gé njé numér i konsiderueshém i tyre nuk kané qené
brenda fazés jetésore kur éshté pérhapur né masé té mad-
he interneti. Njé kategori tjetér e ndjeshme jané adoles-
hentét qé jané né nivelin parauniversitar”, shpjegon ai.

Sipas tij arsyeja pse té rinjté ndikohen nga lajmet e
rreme éshté pér shkak se sipas rezultatit té PISA-sé té
vitit 2018 tregojné se vetém 9 pér qind e 15 vjegaréve qé
jané testuar kané arritur ta dallojné faktin nga opinioni.
“Kjo padyshim né kété shpérndarje té madhe té lajmeve
té rreme dhe formave té ndryshme té propagandés béné
qé kéta té rinj té jené fragjil, té jené té orientueshém dhe
rrjedhimisht bien pre e propagandave té ndryshme”.

Mentor Hoxhaj thoté se edhe mediat qé konsiderohen
mé serioze kané prodhuar apo shpérndaré lajme té rreme.

Sipas tij njé ndér problemet kryesore éshté fakti qé portalet
shpesh vetém shpérndajné lajme me ményrén “Copy&Paste”
dhe njé lajm i rremé shpérndahet tepér shpejté né kété formé.

“Lajme té rrejshme, jané publikuar dhe nga mediat te cilat
konsiderohen serioze. Né disa raste kané réné pre e fageve
satirike. Apo né raste t€ ndryshme jané thirrur né vetém “njé
burim” i cili nuk ka gené i besueshém”, thoté Hoxhaj.

Situata béhet edhe mé e ashpér dhe propaganda intensifi-
kohet né kohé té fushatave elektorale dhe ballafagimeve té
ndryshme politike.

MEé 4 tetor 2019 transmetuesi publik RTK kishte publikuar
online njé artikull me titullin “Gazeta amerikane: Kongresisti
prorus, mentor i burrit té Vjosa Osmanit”, ku pretendohej se
Rusia po ndikonte né zgjedhjet parlamentare qé u mbajtén até
vit né Kosové pérmes Vjosa Osmanit, kandidates pér kryem-
inistre.

NEé njé artikull lidhur me kété ¢éshtje gazetarja Arta Berisha,
kishte shkruar se ky lajm éshté bazuar né njé gazeté amerikane
dhe éshté i dyshimté pér vértetésiné e informatave dhe meg-
jithaté ende gjendet né faqen zyrtare té RTK-sé.

NEé anén tjetér Preportr ka identifikuar dhjetéra artikuj qé
kané shpérndaré lajme té tilla me pérmbajtje politike népér
rrjete sociale apo té dyshimta.

Adresimi i mangét

Prodhimi apo shpérndarja e informacioneve té pavérteta né
Kosové jané té dénueshme mbéshtetur né Ligjin pér Shpifjen
dhe Fyerjen por edhe né Kodin Penal té Kosovés. Sidoqofté né
mungesé té funksionimit té miré té sistemit té drejtésisé, [éndét
e tilla shpesh parashkruhen e mbesin fare té pa trajtuara si
rrjedhojé né mungesé besimi né institucione rastet e tilla rrallé
raportohen.

Né anén tjetér nga té dhénat qé ka marré Preportr vérehet se nga
301 ueb portale, 156 agjenci té lajmeve té regjistruara né Agjenciné
e Regjistrimit té Bizneseve té¢ Kosovés vetém 50 prej tyre jané té
anétarésuara né KMSHK.

Ndér problemet kryesore né adresimin e lajmeve té
rreme mbetet fakti qé lajmet e tilla shpesh publikohen
vetém né rrjete sociale apo platforma té tjera online té
cilat mbesin thuajse té pa kontrolluara.

Njohésit e fushés vlerésojné se pérveg aspektit ligjor
té ndéshkimit té individéve apo mediave qé shpérndajné
lajme té rreme ekzistojné edhe dy mekanizma té cilét
mund té ndihmojné né kété drejtim.

Zhvillimi i mendimit kritik té qytetaréve ndaj pérm-
bajtjes mediale mbetet njé ndér mundésité e luftimit
té lajmeve té pavérteta. Megjithaté meqé kjo kérkon

shumé kohé dhe ndryshime rrénjésore né sistemin e ar-
simit, platformat pér kontrollimin e fakteve té njohura
si “fact-checking” shihen si njé alternativé e re.
“Identifikimi dhe dekonstruktimi i lajmeve té tilla
éshté njé ndér ményrat. Por, edukimi i publikut po ashtu
éshté shumé i réndésishém. KMSHK do té vazhdojé
té punojé bazuar né statut dhe né Kodin e Etikés, né
funksion té luftimit té késaj dukurie dhe edukimit té
publikut pér t’u informuar nga burime té sakta dhe
té verifikueshme”, thoté Imer Mushkolaj, drejtor né

KMShK.

Preportr - Qendra Kosovare pér Gazetari Hulumtuese éshté njé projekt i filluar nga Organizata pér demokraci anti-korrupsion dhe dinjitet
- COHU. Projekti ka pér géllim ngritjen dhe mbéshtetjen e gazetarisé hulumtuese né Kosové pérmes ofrimit t& njé hapésire alternative
pér gazetarét entuziasté gé té transmetojné hulumtimet e tyre pa frikén e cenzurés.

Shénim: Ky hulumtim éshté realizuar me mbéshtetje nga Fondacioni i Kosovés pér Shogéri té Hapur - KFOS. Piképamijet e shprehura né
kété hulumtim jané té Organizatés Cohu! dhe nuk paragesin medoemos piképamjet e Fondacionit t& Kosovés pér Shogéri te Hapur - KFOS.

@ @ Fondacioni Kosoués pér Shoae e Hapu

